
Gwobrau Teilyngdod Prifysgol Aberystwyth 

Cyfrifeg a Chyllid 

Amser: 1.5 awr (90 munud) 

Cwestiwn 1 

 

Dewiswch yr ateb cywir i bob un o'r cwestiynau canlynol a'i ysgrifennu yn y llyfryn ateb. 

 
10 cwestiwn amlddewis – gwerth 1 marc sydd i bob cwestiwn (10 marc) 
 

1) Fel arfer ni fyddai busnes yn ymgymryd â phrosiect newydd heblaw y cyfrifir bod ei Werth 

Presennol Net (NPV): 

(a) yn negyddol 

(b) ar sero 

(c) yn bositif    

(d) Â’r un ffigur â’r prosiectau sydd eisoes yn bodoli 

 

2) P’un o'r rhai isod NAD yw'n bennawd safonol ar Ddatganiad o Lif Arian Parod? 

(a) Gweithgareddau Gweithredu 

(b) Gweithgareddau Gerio 

(c) Gweithgareddau Buddsoddi 

(d) Gweithgareddau Cyllido  

 

3) Ecwiti + Rhwymedigaethau =………….?  

Pa derm ddylai fod yn y bwlch? 

(a) Cyfanswm yr Asedau. 

(b) Incwm 

(c) Asedau Sefydlog. 

(d) Asedau Cyfredol. 

 

4) Sut fyddech chi'n cyfrifo elw neu golled gros cwmni? 

(a) Cyfanswm y refeniw namyn cost y gwerthiannau. 

(b) Cyfanswm y refeniw namyn cyfanswm y costau. 

(c) Cyfanswm y refeniw namyn y costau gweinyddol. 

(d) Cyfanswm y refeniw namyn y costau dosbarthu.  

 

 

TROSODD 

(Parhad Cwestiwn 1) 

 

5) Os £40,000 yw balans agoriadol Symiau Derbyniadwy Masnachol (dyledwyr) a £45,000 yw 

balans cau Symiau Derbyniadwy Masnachol (dyledwyr), sut y byddai hyn yn effeithio ar y 

datganiad o lif arian parod? 

(a) Byddai'r llif o arian parod yn disgyn £40,000 

(b) Byddai'r llif o arian parod yn cynyddu £45,000 

(c) Byddai'r llif o arian parod yn disgyn £5,000 

(d) Byddai'r llif o arian parod yn cynyddu £5,000 

 

6) Gan gyfeirio at y dull ad-dalu, p’un o'r datganiadau canlynol NAD yw'n wir? 

(a) Mae'n anwybyddu’r llif arian parod dros oes gyfan y prosiect 

(b) Mae'n cynnwys holl lif arian parod y prosiect 

(c) Mae'n anwybyddu proffidioldeb cyflawn. Mae’n canolbwyntio’n bennaf ar yr amser 

a gymerir i ad-dalu'r gwariant cychwynnol. 

(d) Mae’n cael ei weld yn fwy fel dull o asesu risg yn hytrach na ffordd o fesur 

adenillion.  

 

7)  P’un o'r datganiadau canlynol sy'n disgrifio rhwymedigaeth gyfredol? 

(a) Asedau cwmni y disgwylir iddynt gael eu defnyddio am fwy na blwyddyn. 

(b) Rhwymedigaethau a restrir ar y fantolen sy'n ddyledus am fwy na blwyddyn. 

(c) Rhwymedigaethau ariannol byrdymor y cwmni sy'n ddyledus o fewn blwyddyn. 

(d) Ased posib y gellir ei brynu yn y dyfodol.  

 

8)  P’un o'r ffynonellau cyllid isod sy’n cael ei defnyddio at ddefnydd byrdymor yn bennaf? 

(a) Ffactoreiddio dyledion. 

(b) Cyfalaf cyfranddaliadau. 

(c) Gwerthu adeiladau. 

(d) Benthyciad hirdymor. 

 

9)  P’un o’r rhai isod nad yw’n ased cyfredol?  

(a) Stocrestrau. 

(b) Symiau derbyniadwy masnachol. 

(c) Rhagdaliad. 

(d) Gorddrafft y banc. 

(Parhad Cwestiwn 1) 

 

10)  Mae'r gymhareb Sydyn yn hepgor pa ased? 

(a) Arian parod. 

(b) Symiau derbyniadwy masnachol. 

(c) Mae’n hepgor pob ased. 

(d) Stocrestrau. 

 

 

Diwedd cwestiwn 1 

 

 

 

 

 

 

 

 

 

 

 

 

 

 

 

 

TROSODD 

 
 

 



Tudalen 5 o 9 
 

 

Cwestiwn 2 (50 marc) 

 

Dyma fantolen brawf i Pyramids Cyf, cwmni bach sy’n gwneud dillad plant, i’r flwyddyn sy'n dod i 

ben ar 31/03/2024: 

 £'000 £'000 

 Debyd Credyd 

Costau gweinyddu 710  

Gwerthiannau  6,000 

Costau dosbarthu 200  

Llog a dalwyd 30  

Pryniadau 2,800  

Banc (Gorddrafft)  200 

Dibrisio cronedig ar geir hyd at 31/3/2024  30 

Ceir yn ôl y gost 60  

Credydwyr  210 

Benthyciad Banc  60 

Tir ac adeiladau  3,000  

Dibrisio cronedig ar gyfarpar ac offer hyd at 31/3/2023  200 

Cyfarpar ac offer yn ôl y gost 850  

Elw a gedwir ar 31/3/2023  500 

Cronfa ailbrisio ar 31/03/2024  300 

Cyfalaf cyfranddaliadau (cyfranddaliadau cyffredin £1.00)   2,000 

Stoc ar 31/03/2024 1,300  

Dyledwyr masnach      550  

Cyfanswm 9,500 9,500 

 

 

TROSODD 

(Parhad Cwestiwn 2) 

 

Daeth i'r amlwg nad oedd y trafodion isod wedi'u cynnwys wrth baratoi'r fantolen brawf hon: 

1) Ar ôl asesiad terfynol o'r stoc ar 31/03/2024, prisiwyd y stoc ar y swm isaf o’r gost a'r gwerth 

gwireddadwy net ar £1,340,000 (cyn ystyried trafodyn (2)).  

2) Yn asesiad stoc terfynol y flwyddyn, canfuwyd bod gwerth £70,000 o'r stoc wedi'i ddifrodi. Dim 

ond am sgrap y gellir gwerthu'r stoc honno, a hynny am £40,000. 

3) Dyroddodd y cwmni 100,000 o gyfranddaliadau am £2.00 fesul cyfranddaliad ar 31/03/2024. 

Roedd hyn yn cynnwys 50c o bremiwm cyfranddaliadau.  

4) Talwyd y rhent blynyddol am warws, sef £24,000, ar 31/12/2023.  Rhoddwyd yr anfoneb hon i'r 

costau gweinyddu ac fe ddechreuodd y cyfnod llogi ar 01/01/2024. 

5) Roedd y bil trydan diwethaf i’w gynnwys yn y costau gweinyddu yn ymwneud â'r chwe mis a 

ddaeth i ben ar 30/11/2023.  Amcangyfrifir bod y cwmni'n defnyddio £2,000 o drydan fesul mis. 

 

Dangoswch sut y byddai'r trafodion uchod yn newid y datganiadau ariannol. 

Mae angen 

a) Defnyddio'r holl wybodaeth o bwynt 1 i 5 i ddangos yn glir yr addasiadau sydd eu hangen i'r 

fantolen brawf ar gyfer y flwyddyn a ddaeth i ben ar 31/03/2024.               (20 marc)  

   

b) O'ch gwaith yn rhan a) uchod, paratowch Fantolen a Datganiad Incwm ar gyfer y flwyddyn a 

ddaeth i ben ar 31/03/2024.                                                            (30 marc)   

   

 

                                           Cyfanswm 50 marc 

 

 

Diwedd cwestiwn 2 

 

TROSODD 

Cwestiwn 3 (20 marc) 

 

 

a) Nodwch fanteision a chyfyngiadau defnyddio dadansoddiad cymarebau.           (6 marc)                          

 

 

b) Trafodwch yn gryno beth yw diben cyfrifo cymhareb y diwrnodau symiau derbyniadwy 
masnachol.                                                 (4 marc) 

 
 

c) Trafodwch yn gryno'r hyn sy'n cael ei gynnwys mewn adroddiadau blynyddol cwmnïau. 
                                                                   (4 marc) 

 
 

d) Trafodwch dri gwahaniaeth rhwng cyfrifeg ariannol a chyfrifeg rheoli.   (6 marc)                                                                                                                                    
 

Cyfanswm 20 marc 

                      

 

 

 

 

 

 

 

 

 

 

 

 

 

 

TROSODD 

Cwestiwn 4 (20 marc) 
 

 
Mae'r data yn y tabl isod yn dangos y canlyniadau ariannol disgwyliedig o fuddsoddiad mewn offer 

newydd. 

Blwyddyn⁠ Llif arian net 

Prosiect A 

(£'000) 

Llif arian net 

Prosiect B 

(£'000) 

Cyfradd y ffactor 

disgownt i gyfrifo’r 

Gwerth Presennol Net 

(NPV) 

(10%) 

0 (350) (400) 1.00 

1 100 70 0.909   

2 120 90 0.826   

3 130 110 0.751   

4 80 130 0.683   

5 65 150 0.621   

 

Mae angen: 

Ateb y cwestiynau canlynol a dangos yn glir y camau a gymerasoch i ddod i’ch ateb: 

a) Ar sail y data a gynhwysir yn y tabl uchod, cyfrifwch y cyfnod ad-dalu i’r buddsoddiad. 

                    (6 marc) 

 

b) Ar sail y data sydd yn y tabl uchod, cyfrifwch y Gwerth Presennol Net (NPV) i’r buddsoddiad.    

                                                          (10 marc) 

 

c) Rhowch sylwadau am eich canlyniadau i’r rhannau (a) a (b) uchod.    (4 marc) 

                                    

Cyfanswm 20 marc 

 

DIWEDD Y PAPUR

